
1. INTRODUCCIÓN
1.1.  CARACTERÍSTICAS DO CENTRO EDUCATIVO E DO ALUMNADO
DATOS XERAIS DO CENTRO
Tipo de centro: PÚBLICO
Denominación oficial: I.E.S. Illa de Sarón
Código do centro: 27016625
Enderezo: Agramonte, s/n – Xove
Provincia: Lugo 
Código Postal: 27870
Teléfono e fax: 982-592 -168 
N.I.F: Q7750008J
Dirección de correo electrónico: ies.illadesaron.xove@edu.xunta.es
Páxina Web: centros.edu.xunta.es/ies illadesaron
CARACTERISTICAS FISICAS
Ubicación
O IES Illa de Sarón está situado nunha zona apartada do casco Urbano do Concello de Xove, na estrada que comunica o centro coa Parroquia e a praia de Lago. Nesta mesma zona está situado tamén o CEIP “Pedro Cáselles Rollán”, actualmente único centro escolar de Primaria do Concello.
Tamén se atopan nos arredores do Centro dous campos de fútbol que en ocasións son utilizados polo Departamento de Educación Física para realizar actividades deportivas.
Edificio Escolar
O edificio escolar consta de dúas plantas máis outra planta soto, por debaixo do nivel da rúa, rodeado de pistas deportivas e zona verde. Cada unha das plantas ten un corredor central con locais a ámbolos dous lados.
[image: image1.emf]
Características do centro e número de alumnos
A matrícula na ESO descendeu de modo progresivo, case desde o momento en que se ofertou ó completo ( abriu as súas portas en setembro de 1996 con tan só 4 profesores e 49 alumnos de 1º de ESO e foi no curso 1998/1999 cando se empezou a cursar toda a etapa completa). Nos últimos tres cursos mantense estancada en torno ós 100 alumnos. Isto facilita que as nosas aulas non estean excesivamente saturadas , e ten coma consecuencia que, salvo raras excepcións haxa un moi bo clima de entendemento e convivencia no centro.
Os alumnos da ESO proceden na súa totalidade do CEIP “ Pedro Caselles Rollán”, e teñen a súa residencia nos distintos núcleos do Concello, sendo relativamente poucos os que viven na capitalidade municipal. Isto ten como consecuencia que moitos deles, non teñan compañeiros/as da súa idade con quen compartir o seu tempo de lecer e tampouco poden disfrutar daquelas instalacións e ofertas de actividades existentes no Concello que favorecerían o posible encontro dos rapaces ( actividades deportivas e culturais, Centro xuvenil, Biblioteca...)
Trátase dun alumnado moi heteroxéneo en canto a intereses, motivación cara ao aprendizaxe e mesmo dominio de habilidades sociais. Na maioría dos casos o contorno familiar caracterízase por escasas expectativas culturais; sí se constata un desexo de que os/as nenos /as acaden o título de Graduado/a en Educación Secundaria pero non se valora realmente o coñecemento nin a importancia das habilidades comunicativas e sociais; dase maior importancia ao “ter” que a “ser”  ( debemos ter en conta que o nivel económico non se corresponde co cultural).
Respecto ó profesorado do centro, dicir que a maioría son docentes con praza en propiedade e destino definitivo no centro, aínda que nunha gran parte chegaron fai relativamente pouco tempo, sen embargo concursan en gran número en búsqueda dun destino máis próximo á súa orixe de residencia, polo tanto a estabilidade aparente nun principio non é de todo real. O profesorado que imparte docencia no ciclo formativo acostuma a variar con moita máis frecuencia, sendo todos eles provisionais cada curso académico
A participación das familias na vida escolar realízase a través dos órganos de goberno e de forma representativa no Consello Escolar. Non existe ANPA o que pode reflectir o pouco interese de participación nas numerosas actividades plantexadas polo centro (por exemplo: nas actividades complementarias e extraescolares), aínda que non se pode deducir por isto que non estean dispostos a colaborar cando se lles demanda. 
1.2.  CARACTERÍSTICAS DO ENTORNO
O contorno do centro
O noso centro está situado na localidade de Xove, concello da Mariña lucense que delimita ao leste coa localidade de Cervo, ao oeste con Viveiro e ao Sur cos concellos de Valadouro e Ourol. Dista da capital da provincia 106 km.
Ten unha superficie aproximada de 89,1 Km2 e acolle unha poboación duns 3.5OO habitantes.

Trátase eminentemente dunha zona rural cunha economía moi diversificada, con distintas fontes de ingresos; desde pequenas explotacións agrícolas, gandeiras e forestais pasando por traballos vinculados ao sector marítimo (pesca, acuicultura) ata actividades ligados ao sector industrial, sobre todo, co enclave entre os concellos de Cervo e Xove da empresa multinacional ALCOA, onde traballa un número importante das familias dos alumnos do noso centro.
A lingua utilizada maioritariamente é o galego, sendo excepción as familias que empregan o castelán, normalmente aquelas que se estableceron nesta zona procedentes de fóra de Galicia para vir traballar na factoría de Alcoa. O nivel de estudios da maioría dos habitantes da zona non supera o Graduado Escolar – en moi poucos casos o Bacharelato-.
Cabe destacar que O IES Illa de Sarón é un centro pequeno con pouco alumnado, que sen embargo, e grazas a ofertar desde o seu inicio Ciclos Superiores de Informática e actualmente o Ciclo Medio de …................, estivo sempre moi vinculado ó uso das Novas Tecnoloxías. Tamén por este motivo, a dotación ordenadores estivo sempre por encima da media de Galicia. 
2.   XUSTIFICACION DO PROXECTO
Hoxe en día todo o mundo está cada vez máis de acordo co feito de que a aplicación das Novas Tecnoloxías na educación vai reformar completamente o sector educativo e que somos precisamente os educadores os que temos que buscar a utilidade a estas aplicacións. A figura do profesor/a sempre existiu e existirá, pero ao longo da historia cambiou moitas veces o rol tanto do profesor/a como o do alumno/a e estamos nun momento onde sen dúbida se ten que producir un novo cambio. 
Unha das razóns que nos inducen a presentar o noso proxecto TIC está na idea de que "...o acceso á información e o coñecemento a través das tecnoloxías da información e a comunicación convértese en algo fundamental tanto para o desenvolvemento da persoa como da propia sociedade, polo que quedar ao marxe destas tecnoloxías convértese nunha nova forma de analfabetismo e exclusión social á que os poderes públicos han de facer fronte."
Nós, como profesionais do ensino, non queremos que o noso alumnado se vexa socialmente excluído por non posuír formación en NN. TT. e máis aínda cando no 90% dos casos non teñen nin van ter esa formación na familia; por contra, si queremos que teñan un desenvolvemento integral tanto a nivel individual como a nivel social e que a escola lles proporcione esa alfabetización que non poden ter por outras vías.
De xeito esquemático podemos indicar tres razóns que nos levan a utilizar as TIC na educación:
- Alfabetización dixital do alumnado. A mellor maneira de acabar co que xa se está a chamar “brecha dixital” é que TODO o alumnado adquira unhas competencias básicas no uso das TIC
- Produtividade. Aproveitamento das TIC para realizar actividades como preparar apuntamentos, buscar información, comunicarnos (e-mail) difundir información (weblogs, web do centro,...) xestión do centro, da biblioteca,...
- Innovar na práctica docente. Aplicación das posibilidades das TIC para modificar as metodoloxías, para unha maior e mellor atención á diversidade, para un mellor seguimento titorial,...
De todas formas a introdución das TIC na educación ten que seguir necesariamente un proceso no que podemos diferenciar tres fases:
Nunha primeira fase os centros educativos deben adaptarse realizando pequenos axustes: en primeiro lugar a introdución da alfabetización dixital dos alumnos (aprender SOBRE TIC) e logo progresivamente a utilización das TIC como fonte de información e proveedor de materiais didácticos (aprender DAS TIC) 
O IES Illa de Sarón é un centro pequeno, que sen embargo, e grazas a ofertar desde o seu inicio Ciclos Superiores de Informática, estivo sempre moi vinculado ó uso das Novas Tecnoloxías. 
Tamén por este motivo, a dotación ordenadores estivo sempre por encima da media de Galicia. A renovación necesaria de equipos nas aulas do ciclo de informática, sostida gracias á aportación do Fondo Social Europeo, supuxo indirectamente a creación no centro doutras aulas de informática para a E.S.O. cos ordenadores que non eran necesarios xa nas aulas do ciclo, pero perfectamente válidos para o uso docente. Isto permitiu que todos os alumnos-as teñan unha formación básica sobre as novas tecnoloxías xa que á parte da asignatura optativa de informática de 4º curso, unha grande parte da programa de tecnoloxía de todos os cursos, céntrase na utilización dos novos medios
Dende o IES illa de Sarón marcámonos como obxectivo valorar a importancia e o manexo das TIC non como un fin, senon como ferramenta de traballo e aprendizaxe. Como medio de comunicación imprescindible para a búsqueda e intercambio de información de cara á realización de traballos e proxectos individuais ou en grupo, fundamental para superar as limitacións que impón a dispersión xeográfica do alumnado e as dificultades de desprazamento e comunicación.
A segunda fase consistiría en que ademáis das dúas accións anteriores, se introduciran nas prácticas docentes novos métodos construtivistas que contemplen o uso das TIC como instrumento cognitivo (aprender CON TIC) e para a realización de actividades interdisciplinares e colaborativas.
Cara a esta segunda fase encamiñamos o presente proxecto, posto que pensamos que o noso centro esta en disposición de afrontala con certas garantías, xa que, ademais do profesorado do ciclo de informática, o I.E.S. Illa de Sarón conta actualmente con varios profesores moi implicados no desenvolvemento das TIC, que xa utilizan, na medida do posible os medios audiovisuais para as súas clases a día de hoxe. Observando os resultados, outro sector do profesorado está disposto a inicar a renovación da metodoloxía, adaptándose ós novos tempos. O proxecto constitúe para uns o recoñecemento do seu labor e para outros un estímulo para implicarse na mellora da calidade e o citado cambio de metodolxía.
Unindo este interese do profesorado coa dotación do centro e co reducido número de alumnos por aula e do centro en xeral, conseguiuse que sexan moitos os profesores que utilizan as novas tecnoloxías no desenvolvemento das súas tarefas docentes. 
Por último, unha terceira fase, que de seguro se terá que dar nun futuro non moi lonxano, será aquela na que os centros leven a cabo unha profunda reestruturación de todos os seus elementos e se chegue mesmo a cuestionar a validez do actual sistema educativo. Como indica Joan Majó “a escola e o sistema educativo non só teñen que ensinar as novas tecnoloxías, non só teñen que seguir ensinando materias a través das novas tecnoloxías, senón que estas novas tecnoloxías á parte de producir uns cambios na escola producen un cambio no contorno e, como a escola o que pretende e preparar á xente para este contorno, se este cambia, a actividade da escola ten que cambiar”. Sería nesta fase cando xa teríamos que empezar a falar de novos contornos virtuais libres das restriccións espacio-temporais que impón a enseñanza presencial,... 
De momento isto é só futuro, pero non cabe dúbida de que, se non queremos perder o tren, temos que ir pasando as fases previas. Isto é o que pretendemos ao involucrarnos neste proxecto

3.  OBXECTIVOS

Dende sempre, nos nosos anteriores proxectos de implementación das novas tecnoloxías, e de forma continuada, fómonos expondo como obxectivo xeneral a idea da “integración da informática, non como un extra ou como algo rechamante, senón como algo de uso común e diario que incide no proceso de ensino-aprendizaxe”. 
Paralelamente e como consecuencia, tamén existiu a necesidade de formación continuada do profesorado, o que nos leva a afirmar que o importante NON é aprender informática, nin ensinala como tal, senón que os esforzos deben dirixirse a lograr que as Tics se usen na práctica docente como potente recurso para acceder á información e así chegar a crear coñecemento que finalmente conduza a ser capaces de difundilo e intercambialo cos demais. 

Así pois, todo o anteriormente expresado fainos establecer como premisa fundamental a idea de que “máis importante que aprender, que o é, é usar o aprendido para coñecer”. 
Un percorrido circular, retroalimentado e que consecutivamente conxugaría accións tales como aprender, usar, coñecer, difundir, intercambiar e volta a aprender, o que viría pechar un ciclo cun enriquecemento persoal e madurativo de indubidable transcendencia.

A formación do profesorado por tanto empezaría por aprender a usar as TIC, para desa forma poder acceder logo aos recursos educativos que ofrece Internet, o que á súa vez levaría a expor a necesidade de coñecer as posibilidades metodolóxicas dos recursos atopados para finalmente ser integrados no currículo. Todo un proceso que indubidablemente nos obriga a novas formulacións da práctica docente.
Os obxectivos que nos propoñemos son os seguintes.
3.1. OBXECTIVOS A CURTO PRAZO

3.1.1. Cara ao PROFESORADO

· Concienciación sobre a sociedade do coñecemento.
· Dinamizar a aplicación do proxecto tic.
· Impulsar o uso de Internet como ferramenta detraballo.
· Fomentar no noso centro unha comunidade de intercambio de ideas, experiencias e proxectos relacionados co TIC utilizando o software educativo libre.
· Utilización dos materiais curriculares dispoñibles para a súa aplicación na aula, así como a creación doutros novos.
· Integrar as TIC na práctica docente e na relación co conxunto da comunidade educativa.
· Reflexionar sobre os distintos procesos de ensino-aprendizaxe a fin de establecer os que resultan mais favorecidos coa aplicación das TIC
· Integrar os cambios metodolóxicos necesarios encamiñados cara a unha metodoloxía activa a través dasTIC.
· Traballar co encerado dixital como medio para usar, de xeito interactivo, os recursos da Web na práctica docente cun grupo-clase
· Cambiar de forma progresiva o rol do profesor para conseguir que cada vez sexa máis un mediador no proceso de ensino.
· Perseguir unha formación flexible e permanentemente actualizada dos profesores.
· Mellorar a atención á diversidade na aula (alumnos con necesidades educativas especiais., multiculturalidad, etc.) a través de aplicacións específicas e adecuadas ás necesidades que expón este tipo de alumnado. 
Sabemos que neste ámbito existe un potencial enorme e no que a procura e obtención de recursos totalmente adecuados á necesidade real e concreta que presente cada individuo, fai posible pensar nunha solución personalizada dos problemas detectados. 
· Potenciar o traballo en equipo do profesorado, asumindo que existen distintos niveis: profesorado que imparte a mesma materia en distintos niveis, profesorado que imparte materias en área de coñecemento similares e profesorado que imparte docencia nun mesmo grupo-clase.

3.1.2.  Cara ao ALUMNADO

· Coñecer o uso que os alumnos fan das novas tecnoloxías e os recursos con que contan nos seus fogares.
· Lograr que o alumnado recoñeza e utilice as TIC como unha ferramenta de traballo habitual, mais aló de algo esporádico ou extraescolar. 
· Desenvolver a capacidade de acceder á información.
· Capacitar ao alumnado para buscar e seleccionar críticamente información a través da rede e seguir traballando no manexo de Internet e o correo electrónico, para obter e dar información a través da rede, e do traballo on-line intercambiando experiencias educativas 
· Aproveitar as oportunidades que a sociedade do coñecemento ofrece para evitar fracturas dixitais excluíntes a colectivos sociais dentro do alumnado, poñendo á súa disposición os medios do instituto.
· Atender á diversificación facilitando medios e recursos de aprendizaxe.
· Facilitar o emprego dos recursos por parte do alumnado fora do horario lectivo, instalando ordenadores na biblioteca ou facilitando o uso da aula de informática.
· Facilitarlles información e orientación do seu futuro laboral e académico.
· Fomentar a aprendizaxe autónoma e permanente do alumnado. Técnicas de estudo e “aprender a aprender”.
3.1.3.  Cara a PAIS e NAIS

· Ofrecer un espazo dixital de información e participación no noso centro, asi como asesoramento laboral, persoal e académico sobre o futuro dos seus fillos/as.
· Facilitarlles a cumprimentación administrativa virtual(matrícula, permisos, etc.) a través da páxina web do instituto.
· Establecer un vehículo que permita mostrar os logros docentes acadados ós pais e demais membros da Comunidades educativa.

3.1.4.  Obxectivos cara ás instalacións, equipamentos e  hardware
· Aproveitar os recursos tecnolóxicos existentes no centro mediante unha axeitada planificación do seu uso por parte de toda a comunidade educativa.
· Crear a infraestrutura necesaria para integrar no noso centro os Tics na práctica docente de xeito habitual cun axeitado ratio alumnos/equipos 
· Reutilización de equipos: incorporación progresiva de ordenadores procedentes do departamento de informática.
· Instalacións de proxectores nas aulas.
· Mantemento xeneralizado e eficiente. Renovar e manter os equipos informáticos do centro. 
· Instalación e configuración do servidor do instituto con software libre.
3.1.5. Obxectivos cara ao SOFTWARE
· Utilizar de forma sistemática o software educativo de libre distribución para a súa aplicación como ferramenta de aprendizaxe no currículo do alumnado. 
· Aprender a utilizar ferramentas de autor para a creación e o desenvolvemento de actividades recurso de aprendizaxe, fundamentalmente o paquete Open Office, o programa Clic, as WebQuest, as Webs Caza-Tesouros, Aulas Virtuais, plataforma educativa Moddel, etc. 
· Facer da páxina web do centro un instrumento nos procesos de ensino eaprendizaxe, asi como unha ferramenta de comunicación co resto da comunidade educativa.
Consideramos que a relación de obxectivos exposta é realista e que se pode levar a cabo si os medios materiais e humanos que vai aportar a aprobación do proxecto se producen no tempo axeitado.
3.2. OBXECTIVOS A LONGO PRAZO
· Aumentar a participación do número de profesores e alumnos implicado na utilización de novas tecnoloxías.

· Ampliar os recursos tecnolóxicos do centro integrándoos nas distintas aulas.

· Reflexionar sobre o emprego das novas tecnoloxías na educación e compartir as experiencias cara a busca dunha metodoloxía adecuada para o uso das mesmas.
· Investigar novas aplicacións e programas para o seu emprego nos procesos de ensino e aprendizaxe.
· Elaborar múltiples unidades didácticas que permitan aproveitar as vantaxas das TIC na práctica docente habitual, en calquera das modalidades establecidas: exposiciós do profesorado para todo un grupo —utilización do cencerado dixital—, traballo na aula de informática dentro do horario de clase, baixo a dirección do profesor, e traballo con recursos TIC fora do horario escolar.
4.  DESENVOLVEMENTO DO PROXECTO

A finalidade do proxecto de incorporación das TIC no I.E.S. Illa de Sarón enténdese desde moi diversos aspectos. Por un lado, algúns dos departamentos, con máis experiencia no uso das TIC e que xa poñen en práctica o uso destes medios no actual curso , séntense motivados pola dotación de medios que suporía esta axuda, polo que tratarían de utilizar as novas tecnoloxías como un medio básico de traballo e con expectativas de facelo en todas as clases.

Outros departamentos con menos experiencia no uso dos ordenadores na aula, prevén incorporar as TIC como reforzo ós coñecementos, grazas á dispoñibilidade de información que dá a rede de internet ou o material audiovisual existente en tódalas áreas de coñecemento.

Así, o desenvolvemento do proxecto está pensado como desenvolmento na aula.

TECNOLOXÍA. 
Os contidos do currículo actual da área de tecnoloxía pódense diferenciar en dous grandes grupos:

· Contidos directamente relacionados coas TIC e que xa se viñan traballando nunha aula específica con medios informáticos. Seguiranse traballando e avaliando como até agora, coa única diferenza de que canto máis abundante e diverso sexa o equipamento do centro, máis completa será a formación do alumnado. 

· Contidos que non teñen unha relación directa coas TIC. O seu desenvolvemento veríase particularmente beneficiado por varios motivos:

· Neste centro non se usa libro de texto na área de tecnoloxía, xa que é o profesor da materia quen elabora case todo o material curricular. Dito material está en arquivos electrónicos que até agora era necesario imprimir e repartir ó alumnado. Sería moi vantaxoso para os alumnos aproveitar as posibilidades que ofrece o ordenador, complementando así a tradicional información que se lles ofrece en papel coa interactividade e o dinamismo dos gráficos animados, clips de sonido, vídeo, fotografías, enlaces a páxinas web que conteñan información relacionada co tema que se estea a tratar, etc. O departamento conta tamén cunha extensa colección de exercicios en formato html que permitirían a cada alumno autoavaliarse e avanzar ó seu ritmo, atendéndose así á diversidade. 
· Existe software, tanto comercial como de libre distribución, moi axeitado para traballar gran parte dos contidos do currículo de tecnoloxía en todos os niveis de ESO. Por exemplo, programas de CAD (como QCAD e CadStd) para o debuxo técnico; programas de deseño gráfico como Inkscape; programas como Electronic Workbench, Edison ou Crocodrile Technology para montaxes de circuítos eléctricos –o último tamén inclúe mecanismos de transmisión-; o programa Dia para a elaboración de todo tipo de diagramas -en particular de diagramas de fluxo-;; programas como PneuSim, FluidDraw e FluidSim para o deseño de circuítos neumáticos; etc. Os traballos elaborados polos alumnos con estes programas serían avaliables.
· Iniciación en programación: en 4º ESO no bloque de contidos referido as tecnologías da información e do ordenador como dispositivo de control utilizarase o software gratuíto MSWlogo, que permite debuxar utilizando unha linguaxe de programación sinxela e usar o ordenador como dispositivo de control. Igualmente en 4º ESO, no bloque referido a control e robótica traballarase coa programación de microcontroladores PICAXE en linguaxe BASIC

· Cada vez existen máis recursos educativos para a área de tecnoloxía na internet.

A meirande parte do exposto para a área de tecnoloxía sería aplicable tamén na materia optativa de Enerxias alternativas e aforro enerxético., contextualizado loxicamente aos contidos relacionados coas enerxías renovables e as súas aplicacións a pequena escala.

MATEMÁTICAS
O Currículo actual da materia de matemáticas en 3º e 4º de ESO permite a utilización de ferramentas informáticas para uso do alumnado en máis da metade do programa. En concreto:

Nas unidades de trigonometría, e de Xeometría da recta, o software Cabri–geométre II, mercado polo departamento o pasado curso 2004–2005, pon a disposición dos alumnos unha ferramenta única para comprender as abstraccións desta parte das matemáticas, que doutro modo serían simplemente asumidas sen ningún tipo de comprobación empírica.

Nas unidades de Estatística e de Iniciación á probabilidade, o programa Microsoft Excel ou calquera folla de cálculo de software libre, facilita a creación de plantillas de traballo e moi doada corrección de erros, cunha visualización na que se permite comprender dun xeito máis global o traballo estatístico. Así mesmo, a simulación de lanzamento de dados, moedas, extracción de cartas ou calquera outra situación aleatoria como sorteos de primitiva, quinielas, lotería, etc., nunca sería posible sen unha ferramenta informática.

Nas unidades de funcións e gráficas, no tratamento analítico de polinomios, fraccións alxébricas, etc., o departamento conta tamén co software Derive 5.0, adquirido no curso 2004–2005 para un uso ilimitado de PC no centro. Esta ferramenta permite ós alumnos por un lado a visualización de gráficas que doutro xeito serían imposibles de debuxar, fortalece a utilización correcta das prioridades das operacións e facilita a corrección de exercicios realizados por estes. 

É importante resaltar que nesta materia a utilización dos ordenadores sería por parte dos alumnos, de xeito individual ou en grupos de 2. Tamén se facilitaría o labor do profesor nas explicacións, expoñendo moitas máis situacións e exemplos no mesmo tempo.

O departamento conta tamén con vídeos didácticos en formatos *.avi e *.mpg e VCD sobre a divulgación e a historia das matemáticas, que se poden proxectar tanto en ordenadores como en reprodutores de DVD.

En internet, existen así mesmo infinidade de páxinas web con contidos matemáticos, moitas veces interactivos. O departamento, participa tamén de modo activo na elaboración de contidos educativos web noutros centros e no instituto galego de estatítica.(www.demates.com, www.ige.xunta.es)

Nos dous últimos anos xa se puxo en práctica a utilización deste material, cun éxito notable, aínda que por falta de espacios con material audiovisual adecuado e temporalización non se desenvolveu como se pretende neste novo proxecto. O obxectivo para o curso 2006(2007 sería desenvolvelo no 3º trimestre en 3º de ESO e en 1 das 3 sesións semanais en 4º de ESO durante todo o curso, grupo con menos de 20 alumnos.

LINGUA E LITERATURA GALEGA E CASTELÁ
O coñecemento e aplicación das TIC, entre profesores e alumnos da área de Lingua e Literatura, ten a súa xustificación no enfoque intercomunicativo, que é desexable e prescriptivo na nosa actividade docente. Así mesmo, a lingua está presente en todos os ámbitos do currículo escolar e, por conseguinte, a relación desta cos medios tecnolóxicos resulta inescusable; por outra banda, a lingua é o principal medio de intercambio de información, e a función dos ordenadores é o manexo automático da mesma, polo que o seu uso é cada día máis frecuente en actividades esencialmente lingüísticas: escribir e ler. Finalmente, a existencia de instrumentos facilitadores do ensino/aprendizaxe da lingua xa xustifica o seu uso.

As TIC achegan varios recursos didácticos que en breve convivirán cos tradicionais. A integración de novos medios como o chat, correo electrónico, a prensa na internet, os procesadores de textos (cos seus correctores ortográficos) e os dicionarios electrónicos, son as achegas máis interesantes da TIC ao currículo das linguas.

A utilización das novas tecnoloxías na áreas de lingua realizarase con:

Actividades para a expresión:

-Emprego do procesador de textos, o editor de páxinas web e o editor de presentacións como medios de expresión escrita para que os alumnos elaboren os seus traballos.

Ex: Realización- presentación da vida- obra dun autor.

-Realización de traballos, preferentemente en grupo, como poden ser a realización dun xornal ou revista dixital, antoloxía poética, etc.

Actividades para a corrección oral ou escrita:
-Uso do corrector ortográfico como medio para a autocorrección e mellora da presentación das produccións.

-Utilización de dicionarios dixitais léxicos, de sinónimos, antónimos, etc.

Actividades para a comunicación interpersoal:

-Intercambio de experiencias utilizando foros, chat, e-mail.
Ex: Formular a R.A.E ou R.A.G consultas concretas de carácter lingüístico relacionadas co uso do corrector da lingua.

Actividades para buscar información:

-Utilización de enciclopedias multimedia e on-line; monográficos en soporte CD e páxinas web de internet para acceder a información relativa á vida e obra de escritores, textos de antoloxías literarias, conceptos gramaticais, etc.

-Acceso ás noticias de actualidade mediante o uso da prensa dixital, canles temáticos e radio por internet.

Ex: Axencia EFE; Vademecum del español urgente.
Actividades para traballar a gramática:
-Realización de actividades e exercicios con programas interactivos sobre análise morfosintáctica ou cuestionarios de preguntas.

Ex: Proxectos en rede E.S.O., Didactired
Actividades de lectura:
-Realización de comentarios de textos, resumes ou esquemas.

-Desenvolvemento da comprensión lectora resolvendo preguntas, elixindo respostas,...

-Utilización de textos electrónicos, libros virtuais, bibliotecas multimedia.

-Autoavaliación da velocidade lectora a través de programas para mellorar dita competencia.

-Audicións de recitacións de autores.

Ex: http://fyl.unizar.es/GCORONA/internet.htm

Ex: Biblioteca de voces.

A integración de todas estas actividades será progresiva. Como profesoras trataremos de facilitar os procesos de aprendizaxe ao alumnado, estimulándoos en función do seu interese e coordinando os diferentes ritmos de aprendizaxe.

FRANCÉS, SEGUNDA LINGUA ESTRANXEIRA.
A utilización das novas tecnoloxías da imaxe e da información na materia de francés é fundamental para permitir acadar de forma satisfactoria os obxectivos mínimos previstos no currículo, grazas a elas se pode reforzar a adquisición das competencias necesarias para a aprendizaxe dunha lingua estranxeira.

No ensino das linguas estranxeiras é moi conveniente dispoñer dunha aula específica de idiomas equipada con sistemas para gravar e reproducir a voz dos alumnos. Xa que no noso IES non dispoñemos desa aula, a aula de informática suplirá esa carencia, os ordenadores xunto cós auriculares e un micrófono permitirán ós alumnos, de forma individual, gravar e reproducir a súa voz corrixindo erros na pronunciación, permitirán tamén escoitar gravacións para mellorar a comprensión oral, poderanse utilizar así mesmo os ordenadores para ver películas en versión orixinal con auriculares e con subtítulos en francés o que permitirá unha mellor comprensión grazas a asociación directa entre o texto e o diálogo falado, entre a imaxe acústica e a imaxe visual. Por outra banda o uso de programas como CLIC o outros programas como "CD-ROM Grammaire Niveau Débutant" de CLE International, dispoñibles no departamento, permitirá de forma entretida traballar os aspectos menos atractivos das linguas como son a gramática e a conxugación, e obter unha corrección instantánea dos pequenos erros cometidos a nivel escrito mellorando a competencia gramatical dos alumnos. A aula de informática permite o acceso a Internet, onde se pode atopar unha gran diversidade de páxinas con actividades de reforzo para os diversos contidos da materia, e sobre todo acceder de forma instantánea a miles de documentos auténticos, tanto escritos como orais: diarios, emisoras de radio, e televisión. Grazas ó intercambio lingüístico que levamos facendo xa dous anos, poderemos enviar correos electrónicos e incluso comunicarnos directamente utilizando o chat cós alumnos do Collège Via Domitia de Poussan. A aula de informática poderase utilizar tamén para xogar a xogos con texto e voz en francés permitindo un acercamento lúdico á segunda lingua estranxeira.

O uso do proxector xunto co ordenador portátil, permitirá o acceso ós materiais audiovisuais na propia aula de clase: fragmentos de películas, de series de animación, publicidade, ... así como a posibilidade de facer xogos interactivos para mellorar a competencia gramatical. 

MÚSICA.
A programación da área de música permite a inserción de actividades TIC especialmente en 2º y 4º da E.S.O, non obstante non impide que os recursos sexan utilizados en algunha ocasión por os alumnos de 3º.

Respecto a 2º da E.S.O. a aula podería ser ocupada unha vez por semana. Nesta sesión repasaríanse os conceptos estudados o resto da semana co apoio de recursos informáticos. Sería moi interesante o uso da pizarra dixital para a análise de partituras e para a interpretación das mesmas por parte do alumnado. Asemade modificaríase a programación para incluír nela o uso de programas de notación musical. Os alumnos poderían transcribir as súas propias composicións e escoitalas a través do ordenador.

En 3º da E.S.O. a aula poderíase utilizar ocasionalmente para repasar conceptos de historia da música e reforzar os mesmos coa ferramenta da internet a través das numerosas páxinas que conteñen información que non aparece nos libros de texto e que resulta máis atractiva para o alumnado.

O curso no que as TIC serían máis útiles sería 4º da E.S.O. Ao ser unha asignatura optativa o número de alumnos acostuma ser reducido, o cal facilita o traballo pois incluso podería haber un ordenador para cada alumno. A aula usariase unha vez por semana para a análise de partituras e a busqueda de información por internet, tamén é importante o uso de programas de escritura musical.

En tódolos cursos se proxectarían DVDs tanto de concertos como de óperas e incluso períodos concretos da historia da música e películas musicais no caso da aula de 4º

EDUCACIÓN PLÁSTICA E VISUAL
A aplicación das TIC no área de E.P.V. posibilita un sen fin de posibilidades; non se trataría de facer algo “chamativo” na clase, senón máis ben, de elaborar un traballo merecedor da atención, estudo e corrección, o que contribuiría a fomentar a creatividade. Cremos que a utilización do ordenador posibilitaría as aplicacións prácticas que seguen:

Comunicación visual:
- Estudo da importancia dos logotipos como imaxe dunha entidade.

- Procura e análise de logotipos de diversas empresas.

A cor:
- Visualización de misturas de cores

- Utilización de software de tratamento fotográfico como El gimp ou Adobe Photoshop.

Xeometría:
- Visualización e tratamento de figuras varias


Cómic:
- Creación de cómics e animacións utilizando aplicacións que permiten crear os escenarios, personaxes e introducir os diálogos como Toonworkx deluxe
Linguaxe audiovisual:
- Acceso a páxinas web de museos diversos: Louvre, Moma, Metropolitan, Guggenheim....

- Retoque e modificacións de obras pictóricas destacadas.

CIENCIAS SOCIAIS: XEOGRAFÍA E HISTORIA.
A xeografía e a historia son unhas das disciplinas que maiores cambios terán que observar para adaptarse á “sociedade rede”. Os profundos cambios dos contornos sociais e tecnolóxicos afectan ás representacións sociais-espaciais dos alumnos, así como aos contidos do programa, ás estratexias didácticas e á propia concepción e función do coñecemento escolar. Debemos pois, reflexionar en torno aos cambios que a “sociedade rede” implica, tanto na forma de aprehender o espazo xeográfico e a evolución histórica por parte dos nosos alumnos, como en torno aos prantexamentos didácticos actualizados que estes requiren.

Así pois, antes de fixármonos ningunha actuación, debemos ter en conta algúns cambios básicos que vimos observando nos nosos alumnos nos últimos tempos:

Na mente dos nosos alumnos-as ampliouse moitísimo o arquivo de imaxes, pero non contan co “software” axeitado para interpretalas racionalmente. 

O entorno multimedia produce máis un illamento do mundo que unha canle efectiva de comunicación co espazo real. 

A grande avalancha de estímulos visuais fai que os alumnos-as exerzan unha verdadeira dictadura do seu “eu” perceptivo.

Polo tanto, pensamos que as estratexias didácticas que podemos e debemos utilizar na aula deben ser moi variadas e as TIC vannos permitir contar con recursos diferentes e de distinta complexidade para tal fin.

A xeito de resume podemos clasificar estes recursos en tres grandes grupos:

· Utilización de internet como fonte de información, de documentos e da tecnoloxía dixital para o tratamento e reproducción das fontes de información. Os recursos que nos ofrece a rede neste sentido son inmensos e sería un grave erro non aproveitalos. Programas como Google Earth, 3D World Map 2.0, WorldMap 3D 1.0.2 , Celestia 1.3.2, ou World Wind 1.3.1.1 facilitan moito o labor do profesor no que se refire á cartografía e á comprensión do espazo físico. Por outra banda son centos as páxinas web e as webquest que podemos atopar en relación cos contidos de xeografía e historia.

· Utilización de software e bases de datos para a realización dos traballos. Trataríase de aproveitar os recursos de debuxo, follas de cálculo, gráficos, presentacións, etc que os programas de ordenador nos ofrecen. Traballar con Excel, PCGlobe, Power point, etc facilita moito traballos que de outro xeito resultarían engorrosos (Pirámides demográficas, climogramas, eixes espacio-temporais,...)

· Utilización de outras TIC distintas das informáticas. Loxicamente, na área de ciencias sociais hai outros moitos recursos que deben utlizarse de xeito habitual nas nosas clases. Tal é o caso de algúns xa usados tradicionalmente como é o caso do video, DVD, retroproxector, proxector de diapositivas, etc dos que no noso caso contamos cunha dotación axeitada e que consideramos que, en moitos casos, seguen tendo plena vixencia 


INFORMÁTICA.
Malia que neste área xa é intrínseco o emprego das TIC para o desenvolvemento das materias, no presente curso se puxo en marcha a utilización da Aula Virtual (Moodle) como apoio á actividade docente, principalmente no Ciclo Formativo de Explotación de Sistemas Informáticos.

A utilización da plataforma educativa proporciona ós alumnos as seguintes vantaxes:

1. É unha ferramenta idónea para facilita-la tarea educativa (principalmente debido á dispersión xeográfica dos alumnos que forman parte do centro), xa que a poden empregar con fins colaborativos (p.e. para traballos en grupo ou compartir materiais), para a solución de dúbidas por parte dos profesores, etc., e todo isto o poden facer desde as súas casas.

2. Os futuros profesionais da informática se acostuman a empregar unha ferramenta cuxa filosofía de traballo están abocados a ter que dominar para o desenvolvemento da súa profesión.

Esperamos así que esta experiencia sirva de base para o emprego máis intensivo desta ferramenta no resto dos niveis educativos do centro.

Tamén relacionado máis especificamente co Ciclo Formativo se pretende fomentar en certa medida o emprego de software libre, traballando polo menos os seguintes puntos:

1. Introducción de GNU/Linux como sistema operativo de traballo base nos módulos do ciclo.

2. Migración do paquete ofimático de Microsoft Office a Openoffice, facendo unha comparativa entre as dúas aplicacións no módulo de Implantación e mantemento de aplicacións ofimáticas e corporativas.

Outra medida que se estudiou, pero que non se levou a cabo por falta de recursos (tanto materiais como de tempo), é a implantación dunha Intranet para xestionar tódolos recursos compartidos do centro (impresoras, espacio de almacenamento, etc.), seguindo unha política de permisos de usuarios adecuada. Desta forma se pretenden alcanzar os seguintes obxectivos:

1. Aumentar a seguridade. Xa que, tanto alumnos como profesores, terán ven especificadas as tarefas para as que teñen permisos en tódolos ordenadores do centro dunha forma automática. Esto evitaría tanto a eliminación de información importante, como a instalación de software malintencioado e outras ameazas.

2. Facilitar a tarefa de mantemento. Co control do software que se instala nos ordenadores por parte dos administradores exclusivamente, se consegue que os sistemas operativos se deterioren con máis dificultade.

3. Organizar os recursos compartidos. Se podería establecer unha política de accesos ós recursos compartidos (como p.e. impresoras) máis granulada, de forma que se podan individualizar os permisos que teñen os usuarios sobre eles.

4. Mellorar o rendemento da rede do centro. Cunha configuración adecuada dunha Intranet, se reduce o tráfico na rede e polo tanto redunda no rendemento desta.

5.  PLAN DE ACTUACION 

5.1.  EQUIPO TIC

O interese por acadar os obxectivos propostos levou a formar un amplo equipo disposto a colaborar nesta ambiciosa tarefa. Debemos destacar o feito de que por tratarse dun claustro de poucos profesores, a maior parte deles están vínculados a máis dun proxecto, polo que a súa labor e colaboración é realmente meritoria e voluntariosa. 

Como coordinador e dinamizador do proxecto exerce o profesor do ciclo formativo Rodrigo Alvarez Gonzalez.
Colaboradores:
José María Orol Rodríguez



Mariano Chapel Gómez



María Arce Rodríguez



Laura Belón Fernández
Sandra Allegue Freire
Dulce María López Gasalla
Xesús Eduardo Conde Nuñez

5.2.  ANALISE DA SITUACION PREVIA DO CENTRO

Para desenvolver un plan de actuación coherente e eficaz é necesario facer un estudo previo da situación das novas tecnoloxías no centro para detectar as necesidades e carencias.
Pártese dun equipamento relativamente bo, aínda que mellorable, e que se detalla a continuación:
· Cableado e puntos de internet nas aulas recentemente renovados no ano 2008 pola consellería de educación.
· Aula TIC, de referencia para o uso das novas tecnoloxías, equipada con 10 equipos informáticos para os alumnos, un para o profesor e unha pizarra dixital. 
· Aula de audiovisuais, con 14 ordeadores para os alumnos. Estes equipos están realmente obsoletos, e presentan múltiples problemas.
· 4 ordenadores portátiles para uso da comunidade educativa.
· 2 ordenadores de sobremesa na sala do profesorado, ademáis dos da secretaría, despachos da directiva e departamento de orientación.
· 3 ordeadores na biblioteca 
· 2 ordeadores na aula de tecnología
· 4 canóns de proxección (3 fixos en aulas e un de uso portátil).
Pero as carencias son evidentes. Entre outras, 
· O uso das TIC por parte da comunidade educativa é puntual e pouco cohesionado. Destaca a inexistencia de aula virtual, e o pouco aproveitamento das múltiples posibilidades que ofrece a pizarra dixital.
· As tarefas de mantemento dos equipos están a cargo dun profesor do ciclo de informática, labor que non sempre pode levarse a cabo con éxito, ben por falta de tempo, ou ben pola coincidencia das horas dedicadas a mantemento co horario de ocupación das aulas TIC e de audiovisuais. 
· A maior parte dos equipos da aula de audiovisuais superan os oito anos de antigüidade, polo que non teñen capacidade para a utilización de programas interactivos modernos. Unha das principais necesidades do centro é precisamente dotar a esta aula de material adecuado.

· A páxina web do centro como plataforma de comunicación e divulgación ante a comunidade educativa está infrautilizada.

· As posibilidades de interacción dunha gran parte do alumnado coas TIC limítanse prácticamente ás actividades realizadas no centro. O baixo ou nulo coñecemento das novas tecnoloxías no entorno familiar, a imposibilidade de acceder á banda ancha no rural, asi como as dificultades de desprazamento fan necesaria e imprescindible a labor formadora do centro para lograr unha mínima alfabetización dixital dos alumnos.

Para solucionar esta situación creemos que as accións a levar a cabo deberían dar resposta ás necesidades máis urxentes, que pasarían por:
· O mantemento, a reorganización e optimización das redes do centro. 

· A ampliación do equipamento, 

· A motivación, concienciación e formación do profesorado para o uso das TIC

· Dinamización e aproveitamento das posibilidades que ofrece a páxina web do instituto: plataforma educativa virtual, blogs de departamento e espazos dixitais do profesorado, potenciar a administración virtual on line...
· A asistencia ao profesorado para a elaboración de contidos e creación da arquitectura dixital necesaria para a organización dos mesmos, 
· A difusión das novas tecnoloxías entre a comunidade educativa. 
· A potenciación da innovación educativa a través das TIC.
5.3. PLANIFICACIÓN 

5.3.1. HARDWARE

· Organización da rede do instituto. O obxectivo é, desde o comezo de curso minimizar os problemas e, en caso de que se deran, organizala de tal xeito que se puidese determinar a orixe do fallo o antes posible.

· Instalación e configuración do servidor do centro, con software libre, para aplicacións e unidades de rede. 

· Reutilización de equipos: Incorporación progresiva de ordenadores procedentes do departamento de informática para os distintos departamentos e aulas

· Mantemento: “protocolizar e automatizar” o proceso de mantemento de equipos, rexistrando as incidencias nunha base de datos para que o responsable lles dea resposta. Estudarase a posibilidade de contratar un servicio de mantemento externo no caso de que os profesores que o veñen facendo ata agora non dispoñan nos vindeiros cursos de horas suficientes ou estas cooincidan cos horarios de ocupación das aulas TIC e de Audiovisuais.
· Zonas Wifi: garantizar a cobertura wifi en todas as dependencias do centro con acceso protexido con clave. 
· Equipar progresivamente a aula de audiovisuais e a biblioteca con ordenadores máis modernos, ben novos ou reciclados do ciclo de informática. 
· Aproveitar algúns dos equipos retirados de audiovisuais para instalar na aula de tecnoloxia. Serán utilizados para manexar pequenos programas de simulación de circuitos eléctricos e de programación de microcontroladores ou para traballar con procesadores de texto e follas de cálculo.
5.3.2. SOFTWARE

· Creación de contas de correo electrónico da consellería de educación para todo o alumnado do centro, de maneira que poidan ter acceso aos diferentes cursos e contidos creados nas aulas virtuais, webquest e demàis plataformas e e recursos  disponibles nos servidores da consellería.
· Dinamización da páxina web do instituto. Converter a páxina web do centro na tarxeta de visita e identidade do noso instituto:
· Crear seccións de blogs para os departamentos, secretaría (secretaría virtual con formularios interactivos) , xefatura de estudos (xefatura virtual con formularios interactivos), pais/nais, alumnado e profesorado.

· Visita virtual interactiva para percorrer as instalacións do centro, calendario escolar, horarios e ensinanzas, lexislación, presentación, ubicación (con Googlemaps) e transporte.

· Consulta de fondos da biblioteca “on line”
· Web da instalación de enerxías renovables do centro.

· Web específica de consulta e recollida de datos da estación meteorolóxica do centro.

· Aula virtual

· Webquest
· Actividades levadas a cabo no centro durante o ano: obradoiros,  cursos, actividades extraescolares dos departamentos, concursos, proxectos e publicacións…

· Software libre nos equipos do centro coa instalación de OpenOffice e Linux.
· Potenciamento do uso do galego nas TIC. A elección do software libre facilita enormemente a implantación do galego dentro do software utilizado. Concretamente, na actualidade xa está implantado no centro o paquete ofimático OpenOffice e o navegador Mozilla Firefox. O obxectivo deste proxecto é potenciar ao máximo posible o uso de software traducido ao galego.
· Potenciar o uso dos recursos educativos de creación propia, asi como as posibilidades da pizarra dixital como recurso interactivo no proceso de ensino e aprendizaje.
· Posta en marcha e monitorización a través da web da instalación fotovoltaica conectada á rede do centro. Pretendemos con esto mostrar a toda a comunidade educativa as posibildades e viabilidade das instalacións de enerxias renovables a pequena escala, recollendo información en tempo real da potencia dispoñible, a enerxía producida e o 

5.3.3.  EQUIPAMENTO E INSTALACIÓNS

· Centralización do material multimedia de uso itinerante nas dependencias anexas á conserxería para que sexa xestionado polos conserxes baixo a supervisión da Secretaria e establecer un procedemento áxil de solicitude e entrega do material na ubicación especificada.

· Instalación progresiva de videoproxectores nas aulas da segunda planta.

· Ubicación do tabolerio interactivo de Promethean, xunto cun videoproxector e un ordenador de sobremesa, nunha aula de desdobre de baixa ocupación de xeito permanente, neste caso na aula de música.

5.4. DESEÑO DAS ACTIVIDADES PREVISTAS 

Aparte das actividades de formación nas que participou individualmente o profesorado do centro (como a de Emprego da pizarra dixital e a de Sistemas de Control Programado na Area de Tecnoloxía), no presente curso 2008/2009 levouse  constituíuse un grupo de traballo no instituto para a formación, principalmente do profesorado incluído no proxecto, na utilización da Aula Virtual (Moodle) como vehículo de apoio ó ensino e ferramenta principal de introducción das TIC en tódalas áreas disciplinares.

Un dos obxectivos deste proxecto é a formación da meirande parte do profesorado no propio centro de ensino en ferramentas TIC directamente aplicables na aula.  A experiencia positiva deste ano foi determinante para decantarnos por este modelo de formación de cara a vindeiros cursos. 
Un dos proxectos nos que está más interesado o profesorado do centro está relacionado co software libre. Trataríase dun grupo de traballo que permitirá aos profesores de cada área investigar e probar software non privativo que poida servir de apoio á ensinanza nas súas materias. 

Tamén buscaría realizar  a migración no uso do paquete ofimático de Microsoft (de uso común entre todo o profesorado), por outro de licencia libre como pode ser OpenOffice. Incluso se podería extender esta migración ao sistema operativo, introducindo a utilización de GNU/Linux no traballo cotiá.
Todo o anterior pódese ver favorecido pola experiencia previa no Ciclo Formativo de ESI, xa que se está levando a cabo unha iniciativa similar.

Asi pois, a proposta de actividades a partires do curso 2008/2009 é a seguinte: 
· Creación dun Grupo de Traballo para a formación, posta en práctica e análise das Posibilidades do Sofware Libre no ámbito educativo.
· Cursos de formación sobre creación de weblogs e webquest.
· Creación de cursos virtuais por parte dos diferentes departamentos coa plataforma educativa Moddle
· Cursiño de formación do profesorado sobre a utilización do taboleiro interactivo así como do seu software.

· Elaboración de materiais didácticos para a taboleiro dixital.
· Introdución ao programa Clic 3.0 e Jclic.
· Elaboración e posta en práctica de materiais para unidades didácticas específicas. Co fin de darlle unha mínima uniformidade estructural, que permita unha avaliación racional dos productos deseñados, establecerase unha estructura similar á seguinte:

· Titulo: Nome da Unidade didáctica

· Nivel: Nivel educativo para o que se establece

· Obxectivos que cubre: Explicitaranse todos os obxectivos educativos de coñecementos, procedementos e actitudes

· Recursos TIC que emprega: Hardware (Encerado dixital, aula de informática, recursos informáticos de fora da aula, etc.) e Software (Programas, portais educativos, páxinas Web, simulacións, recursos sonoros, etc.)
· Descripción da actividade
· Melloras que aportan as TIC fronte os recursos convencionais

· Aspectos educativos que non sufren unha mellora significativa con este procedemento

· Formación de carácter práctico, en pequenos grupos, sobre o contorno multimedia. Nestas desenvolveranse os seguintes contidos:

· Os reproductores de vídeo, dvd e cd domésticos. Formatos de disco e formatos de audio e vídeo. Conexións.

· Contorno multimedia en informática. Hardware e conexións. Software máis común e configuración. Erros máis frecuentes.

· Fotografía dixital, videocámaras e cámaras web. Conexión co ordenador. Dixitalización. Edición simple de fotografías e películas.

· Videoproxectores. Instalación e conexións.

· Navegadores e Buscadores na Internet.
5.5. METODOLOXIA

O reto de incorporar plenamente o uso das novas tecnoloxías nos centros implica a longo prazo unha reestructuración profunda do sector educativo, asi como un cambio metodolóxico que estaría encamiñado a: 
· Modificar os elementos e a concepción do currículo e, como consecuencia, adoptar medidas innovadoras en a práctica cotiá, talles como a procura de recursos para a aula, o intercambio de experiencias con outros centros e profesores/as, a participación en redes profesionais, etc., tentando, desta forma, transformar os procedementos habituais de transmisión da información e crear novas vias de ensino e aprendizaxe.

· Formar alumnos/as máis protagonistas do seu propio traballo e máis independentes na realización das súas tarefas escolares, na procura, na selección adecuada, na organización e no uso máis apropiado e racional da información. Esta independencia ou autosuficiencia hai que entendela non para formar alumnos/as que sexan individualistas, senón independentes e autosuficientes e que sexan capaces de colaborar con outros membros da comunidade ou grupo no que se atopen social ou laboralmente integrados.

· Fomentar un traballo máis colaborativo. Isto inclúe un cambio na mentalidade de todos os individuos que interveñen no proceso de ensino-aprendizaxe, predispoñéndose a que hai que estar máis aberto para recibir opinións ou aportacións de compañeiros/as de diferentes culturas, niveis socio-económicos distantes, etc.

· Fomentar nos alumnos/as valores como a responsabilidade e o respecto, os cales poden entenderse desde o punto de vista físico ou material (hai que ser responsable, coidar e respectar as máquinas para que outros/as compañeiros/as poidan usalas tamén); oudesde o punto de vista virtual (hai que ser responsable de como uso o tempo que estou diante da máquina: dedícome a xogar ou a outros mesteres máis produtivos, etc.)

· Formar alumnos e alumnas con maior capacidade para a organización do traballo, estimulando e orientando o uso de cadernos dixitais e diarios de prácticas, que se redacte on-line, tanto de forma individual como compartida, o que levaría a unha enorme potenciación do traballo en equipo e colaborativo. 

6.  TRATAMENTO DA DIVERSIDADE


A diversidade do noso alumnado da lugar a un amplo abano de situacións no Centro que requiren dunha valoración a atención específica:

· alumnado do primeiro ciclo que necesita atención individualizada o en grupos pequenos na aula de apoio por parte do profesorado de Pedagoxía Terapéutica.

· alumnado do segundo ciclo que presenta certa dificultade no desenvolvemento das súas capacidades e para o que se establece un programa de Diversificación Curricular, normalmente de dous anos.

· no Centro cursa estudos un alumno con discapacidade visual para o que o profesorado utiliza ferramentas informáticas que lle facilitan o seu aprendizaxe.


Para todos estos alumnos, o uso das TIC resulta especialmente interesante xa que:

· facilita o traballo individualizado por parte do alumnado.

· permite que o alumno traballe ó ritmo das súas capacidades

· o profesorado poide empegar as novas tecnoloxías co obxecto de motivar ao alumnado e facilitar o seu aprendizaxe.

· foméntase a participación do alumnado con dificultades de integración.


Co fin de evitar que a utilización  dos recursos TIC poida producir algún tipo de discriminación (monopolio no uso, imposición de ritmos de traballo, desexos ou intereses particulares…) o profesorado adoptará as medidas necesarias para asegurar a igualdade de oprtunidades do alumnado no acceso a ditos medios 

7.  ORGANIZACIÓN DE ESPAZOS E RECURSOS TIC

Os espazos habilitados para o uso das TIC no Centro están organizados co obxectivo de facilitar o máximo aproveitamento destas por parte de toda a comunidade educativa. Todas as aulas do centro contan con acceso a Internet e as aulas de clase dispoñen de TV e Vídeo/DVD.

DISTRIBUCIÓN ACTUAL:

· CONSERXERÍA: dispón dun ordenador e dunha fotocopiadora en rede

· SECRETARÍA: dispón dun ordenador, impresora, fotocopiadora e fax.
· DESPACHOS DO EQUIPO DIRECTIVO e DE ORIENTACIÓN: dispoñen de ordenador e impresora; un deles, de escáner.
· SALA DE PROFESORES: dispón de dous ordenadores, dúas impresoras en rede e un escáner.

· BIBLIOTECA: dispón dun ordenador fixo e unha impresora utilizados polo encargado da Biblioteca para  xestión bibliográfica  e catro ordenadores para uso do alumnado durante o tempo de lecer o cando estean na Biblioteca cun profesor.
· AULA DE AUDIOVISUAIS: espazo que conta cun ordenador fixo para uso do profesorado e 14 ordenadores para o alumnado e un vídeoproxector fixo. A ela desplázase calquer grupo que vaia a utilizar esta ferramenta previa anotación nunha folla deseñada coN ese fin.

· AULA DE PLÁSTICA: dispón dun ordenador portátil e dun proxector portátil instalados de forma fixa. A ela desplázase calquer grupo que vaia a utilizar esta ferramenta previa anotación nunha folla deseñada con ese fin

· AULA- TALLER DE TECNOLOXÍA: impártese únicamente esta materia. Conta cun dous ordenadores (un deles dedicado únicamente á recollida e procesado dos datos da inatalación de enerxías renovables) polo que tén limitado o seu uso como aula de novas tecnoloxías. Acuden á aula TIC ou a Audiovisuais cando o necesitan.

· DEPARTAMENTOS: os de Lingua Castelá, Lingua Galega, Francés (estos tres últimos agrupados nun) 3 Relixión, Ciencias Sociais e Informática (agrupados noutro) dispoñen dun ordenador fixo. 

· EQUIPAMENTO PORTÁTIL:  os ordenadores portátiles, considerados de uso xeral, poden utilizarse para o uso profesional do profesorado, como un aula móbil e para proxeccións nas aulas xunto cun proxector tamén portátil.  A rede WIFI que existe en todo o Centro permite dito uso, especialmete axeitado para alumnos de materias específicas ou para traballar con alumnos de forma diferenciada –tratamento da diversidade-.

· AULAS DO CICLO FORMATIVO.: hai dúas aulas de informática para o Ciclo Medio de Explotación de Sistemas Informáticos (ESI). Unha delas conta con 12 PCs para o traballo diario, así como 4 PCs máis para as prácticas de mantemento de equipos informáticos e redes. A outra está equipada con 6 PCs para a súa utilización polos alumnos. A primeira aula tamén conta cunha impresora láser compartida para o seu acceso dende calquera ordenador da aula, e proxector de vídeo

· AULA TIC: dotada con varios  ordenadores fixos, proxector e unha pizarra dixital. A esta aula desplázase calquer grupo que vaia a utilizar estas ferramentas, previa anotación nunha folla de rexistro. Neste curso escolar está ocupada ao 100% do seu tempo o que pon de manifesto o uso das novas tecnoloxías por parte do profesorado do Centro.
PREVISIÓN:


O Centro ten pendente a instalación de   proxectores fixos e  pizarras dixitais.


Na aula de Música, que non está ocupada na súa totalidade, instalarase de forma fixa un ordenador portátil, un video proxector e unha pizarra dixital para que poidan acudir os grupos que o necesiten sempre que estea baleira.
8.  PLAN DE AVALIACIÓN
Debemos definir e levar a cabo procesos periódicos de avaliación do impacto, uso e relevancia das ferramentas TICs e das metodoloxías empregadas.

Esta avaliación debe contemplar os seguintes aspectos:

· Criterios técnicos, fan referencia as cuestións relacionadas coa calidade dos elementos, capacidades de integración e documentación, incremento na infraestrutura TIC instalada no Centro, utilización da infraestrutura TIC na práctica docente …

· Criterios didácticos, analizar os obxectivos, contidos, actividades de cada unha das ferramentas TIC que empreguemos, para avaliar a súa eficacia no proceso de ensinanza-aprendizaxe.

· Criterios de integración curricular, tratase do criterio máis importante, xa que a finalidade do proxecto é integrar as TIC no currículo de cada materia.

Esta avaliación realizarase en cada departamento e nunha posta en común que se fará ao rematar o curso polos membros do proxecto.
9.  PLAN DE FORMACIÓN DO PROFESORADO

É sumamente importante que todo o profesorado sexa protagonista da experiencia TIC do noso centro. Para iso, prevense unha serie de actividades formativas:

· No curso 2008-09 creouse un grupo de traballo sobre “Posibilidades didácticas da Aula Virtual (Moodle)”.
· En datas próximas a inicio de curso farase unha reunión para informar a todo o profesorado do procedemento de xestión do material.

· Cursiño de formación do profesorado sobre a utilización do taboleiro interactivo así como do seu software.

· Elaboración de materiais didácticos para a taboleiro dixital.
· Cursiño de formación sobre “Introducción á Web 2.0”

· Curso de formación sobre creación de weblogs e webquest.
· Grupo de traballo sobre Posibilidades do Sofware Libre no ámbito educativo
10.  MEDIDAS DE DIFUSIÓN DO PROXECTO
As propias TIC posúen unha ferramenta destinada específicamente a facer públicos os resultados acadados. A páxina web existente, ademais de ser un dos protagonistas do proxecto é un bo medio para difundilo entre o alumnado, as familias e a comunidade. Así pois, plantéxase unha Web dinámica na que se podan verter os materiais elaborados e as conclusiós que se extraian do traballo con eles.

Para facilitar o manexo pola maior parte de profesorado participante, os profesores que o desexen, disporán dun acceso de seguridade para editar eles mesmos a páxina, incorporando os seus propios materiais; caso de que existan profesores que non desexen facer esta tarefa, disporase dun directorio compartido no que depositarán os seus materiais a fin de que, o Webmaster os

incorpore á páxina definitiva.

A páxina conterá enlaces ós outros productos elaborados por mor deste proxecto

e que sexan susceptible delo, por exemplo, os Weblogs.

Ademáis de servir de publicación do proxecto, a propia páxina Web será un

recurso a través do que se proporán determinadas accións docentes, como traballos fora da aula. Esto favorecerá o seu coñecemento polos alumnos, as súas familias e os restantes membros da comunidade educativa, mais alá dos límites do propio centro escolar.

